
49" rapport presidiel
da I’Uniun dals Grischs pro 1956/57

In biittand iin’ 6glieda inavous tuocha a I’Uniun dals Grischs
d’ingrazcher bain cordielmaing a tuot quels chi haun participo a la
Spiierta da sacrifizi 1957. La munaida entreda ais gnida impundida
per il 65 % ad acziuns specielas e singulas persunas ed il 35 % a
dovairs existents da la societed. Il president da la cumischiun per la
Spiierta, signur G. Niggli faro cuntschaint in {in rapport speciel ils
detagls reguard la repartiziun,

Eir I’an scuors ans avains occupos iritensivmaing cun ils singuls
problems rumauntschs. Usché pudettans darcho permetter da mner
tres cuors da rumanntsch per persunas creschidas a San Murezzan,
Puntraschigna, Samedan e Zuoz. Gia cha la grammatica ladina «Ter-
ratsch ladin» da mag. Jon Vonmoos ais displaschaivelmaing exausta
ais gnieu do 'incumbenza siin proposta dals magisters chi as occupan
cun l’instrucziun in cuors a sar dr. W. Scheitlin da s-chaffir iina
nouva grammatica destineda a quaist scopo. Ella cumpariro pruba-
belmaing auncha dal 1958,

Il parsura da I’Uniun dals Grischs ho fat sieu pussibel da pro-
mouver eir las scoulinas rumauntschas 1’ls 16s periclitos. Il numer dals
scolarets as augmainta viepi. Illa cultura dal chaunt rumauntsch as
suos-cha fer menziun da la collavuraziun dal Cor mixt da Samedan
a ’eivna da propaganda svizzra a Diisseldorf e dal Cor rumauntsch
da San Murezzan al congress da Club Rotary a Lucerna.

Dasper als priivos periodics chi cumperan minch’ an e faun buna
cumpagnia a la famiglia rumauntscha diiraunt I’inviern pudainsa re-
gistrer scu nowuvas ediziuns la camparsa da I’Istorgia svizzra da Feuz,
tradiitta in rumauntsch da T. Murk ed ils raquints: «Amuras nairas»
da Cla Biert ed «Il Gobin» da V. Stupan, cumparieus illa Chasa pa-
terna.

L’Uniun dals Grischs cumplaundscha la mort da sar Jon Andri
Brunner, editur da la Chasa paterna, ch’ella tgnaro in buna memtier-

gia.
Il parsura da ’Uniun dals Grischs: dr. A. Perina.

Samedan, als 25 favrer 1958.

